ԱՄՓՈՓԱԹԵՐԹ
«Մեկ խմբաքանակում գտնվող ապրանքները ՀՀ մաքսային օրենսդրությամբ սահմանված` մաքսատուրքի առավելագույն դրույքաչափ ունեցող ապրանքի ԱՏԳ ԱԱ ծածկագրին դասելու դեպքերը, հայտարարագրվող ապրանքների տեսակները և բնաիրային չափերը հաստատելու մասին» ՀՀ կառավարության որոշման նախագծի վերաբերյալ շահագրգիռ գերատեսչությունների դիրքորոշումների 
	Հ/հ
	Առաջարկության հեղինակ

	Բովանդակությունը
	Եզրակացություն

	1. 
	ՀՀ էկոնոմիկայի նախարարություն
	Առարկություններ և առաջարկություններ չկան
	Ընդունվել է ի գիտություն

	2. 
	ՀՀ արդարադատության նախարարություն
	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծով հաստատվող հավելվածի /այսուհետ՝ հավելված/ 6-րդ կետի դրույթներն անհրաժեշտ է համապատասխանեցնել ՀՀ մաքսային օրենսգրքի պահանջներին, մասնավորապես՝  հիշյալ կետով նախատեսված են դրույթներ մաքսային վճարների և դրանց ՀՀ օրենսդրությամբ սահմանված դրույքաչափերի վերաբերյալ: Այս կապակցությամբ անհրաժեշտ է նկատի ունենալ ՀՀ մաքսային օրենսգրքի 99-րդ հոդվածի պահանջները, համաձայն որոնց մաքսատուրքերը և դրանց դրույքաչափերը սահմանվում են ՀՀ մաքսային օրենսգրքով: Այդ առումով հավելվածի 6-րդ կետում «ՀՀ օրենսդրությամբ» բառերն անհրաժեշտ է փոխարինել «ՀՀ մաքսային օրենսգրքով» բառերով:
2. Հավելվածի 7-րդ կետով նախատեսվում են հայտարարագրման համար հայտարարատուի ներկայացրած դիմումի մերժման հետ կապված դրույթներ, մինչդեռ պարզ չեն այն պատճառները, որոնք հիմք են հանդիսանալու դիմումը մերժելու համար: Այդ առումով նախագծի հիշյալ կետի դրույթները չեն համապատասխանում «Վարչարարության հիմունքների և վարչական վարույթի մասին» ՀՀ օրենքի դրույթներին, որոնց  համաձայն հստակ սահմանված են վարչական ակտին ներկայացվող պահանջները: Հավելվածի 7-րդ կետով նախատեսվում են հայտարարագրման համար հայտարարատուի ներկայացրած դիմումի մերժման հետ կապված դրույթներ, մինչդեռ հստակ սահմանված չէ, թե որ դեպքերում է դիմումը մերժվելու: Այս կապակցությամբ անհրաժեշտ է նկատի ունենալ կարգի 9-րդ կետի 5-րդ և 6-րդ ենթակետերի դրույթները, համաձայն որոնց վարչական ընթացակարգերի ոչ հստակ կարգավորումները, կարգավորման բացերի առկայությունը, մասնավորապես՝ այս կամ այն հարցի ոչ կարգավորված լինելը, ինչպես նաև պետական մարմիններին վերապահված գործառույթների կամայական մեկնաբանման հնարավորություններն իրենց մեջ պարունակում են կոռուպցիոն ռիսկեր: Ելնելով վերը նշվածից նախագծի հավելվածի 7-րդ կետի դրույթներն անհրաժեշտ է խմբագրել՝ նկատի ունենալով վերոնշյալ կարգով նախատեսված կոռուպցիոն գործոնների առկայությունը:
3. Նախագծում «հոկտեմբեր» բառն անհրաժեշտ է փոխարինել «նոյեմբեր» բառով:
4. Անհրաժեշտ է նկատի ունենալ «Իրավական ակտերի մասին» ՀՀ օրենքի 38-րդ հոդվածի դրույթները, համաձայն որոնց համապատասխան նշում չունեցող իրավական ակտերը համարվում են անհատական իրավական ակտեր և դրանց նորմատիվ բնույթ ունեցող դրույթներն իրավաբանական ուժ չունեն: Ելնելով վերը նշվածից նախագծում անհրաժեշտ  է նշել իրավական ակտի բնույթը:
5. Նախագծի 1-ին կետի դրույթների կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջները, համաձայն որոնց իրավական ակտով հաստատվող առանձին բաղկացուցիչ մասերը ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին: Ելնելով վերը նշվածից մեկ խմբաքանակում գտնվող ապրանքները ՀՀ մաքսային օրենսգրքով սահմանված՝ մաքսատուրքի առավելագույն դրույքաչափ ունեցող ապրանքի ԱՏԳ ԱԱ ծածկագրին դասելու դեպքերը, հայտարարագրվող ապրանքների տեսակները և բնաիրային չափերի հաստատումն անհրաժեշտ է նախատեսել ոչ թե որոշմամբ, այլ հավելվածով: Այդ առումով նախագծի 1-ին կետում «սույն որոշմամբ» բառերն անհրաժեշտ է փոխարինել «համաձայն հավելվածի» բառերով:
	Ընդունվել է, նախագիծը լրամշակվել է
Ընդունվել է, նախագիծը խմբագրվել է:
Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:



	3. 
	ՀՀ կառավարության աշխատակազմ
	1. Որոշման նախագծի հավելվածի 2-րդ և 5-րդ կետերի միջև առկա է հակասություն: Հավելվածի 2-րդ կետով սահմանավում է, որ հավելվածով հաստատված դրույթները տարածվում այն ապրանքների նկատմամբ, որոնց ձեռքբերման արժեքը չի գերազանցում 600 հազ դրամը, իսկ 5-րդ կետում սահմանվում է, որ հայտարարատուն դիմում է վերադաս մաքսային մարմին, եթե ապրանքների ձեռքբերման արժեքը գերազանցում է 600 հազ. դրամը: Քանի որ հավելվածի 2-րդ կետը սահամանում է ապրանքների խմբաքանակի ձեռքբերման առավելագույն արժեք:

Գտնում ենք, որ անհրաժեշտ է լրամշակել որոշման նախագիծը՝ վերացնելով հավելվածի 2-րդ և 5-րդ կետերի միջև առկա հակասությունը: 

2. Հավելվածի 2-րդ կետում նշված է «Սույն հավելվածով հաստատված դրույթները տարածվում են անձանց կողմից Հայաստանի Հանրապետության մաքսային սահմանով տեղափոխվող այն ապրանքների նկատմամբ որոնց բնաիրային չափերը չեն գերազանցում 100 կգ-ը, իսկ  ձեռքբերման արժեքը` 600 հազ դրամը»: 

ա) հստակեցնել, որ հավելվածով հաստատված դրույթները տարածվում են ոչ թե տեղափոխվող ապրանքների, այլ տեղափոխվող ապրանքների մեկ խմբաքանակում գտնվող ապրանքների նկատմամբ և առաջարկում ենք «տեղափոխվող այն ապրանքների նկատմամբ, որոնց բնաիրային չափերը չեն գերազանցում» բառերը փոխարինել «տեղափոխվող մեկ խմբաքանակում գտնվող այն ապրանքների նկատմամբ, եթե մեկ խմբաքանակում գտնվող ապրանքների ընդհանուր բնաիրային չափերը չեն գերազանցում» բառերով,

բ) հստակեցնել, թե պայմաններ  հանդիսացող 100կգ բնաիրային չափը և 600 հազ. դրամ ձեռքբերման արժեքը, որպես սահմանչափեր գործում են միասին, թե առանձին առանձին:  
3. Հավելվածի վերնագրում նշված «ապրանքների տեսակները» հավելվածում հստակ արտահայտված չեն: 

Առաջարկում ենք, հավելվածում հստակ նշել «ապրանքների տեսակները»:

	Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ներկայացված նախագծով նախատեսվել է սահմանել այն ապրանքների տեսակները, որոնց նկատմամբ չի տարածքվում ներկայացված նախագծի գործողությունը: Հաշվի առնելով նշվածը, կարծում ենք, որ ըստ էության ակնհայտ է, որ նախագծով նախատեսվող դրույթները կարող են կիրառվել բոլոր ապրանքատեսակների նկատմամբ, բացառությամբ ներկայացված նախագծով հաստատվող հավելվածի 5-րդ կետում նշվածների:

	4. 
	ՀՀ էկոնոմիկայի նախարարություն
	ՀՀ էկոնոմիկայի նախարարությունը  համակարծիք է  «Մեկ խմբաքանակում գտնվող ապրանքները ՀՀ մաքսային օրենսգրքով սահմանված` մաքսատուրքի առավելագույն դրույքաչափ ունեցող ապրանքի ԱՏԳ ԱԱ ծածկագրին դասելու դեպքերը, հայտարարագրվող ապրանքների տեսակները և բնաիրային չափերը հաստատելու մասին» ՀՀ կառավարության որոշման նախագծի վերաբերյալ եզրակացության հետ և նպատակահարմար է գտնում խմբագրել վերոհիշյալ որոշման նախագծի 2-րդ կետը և հստակեցնել «խմբաքանակ» հասկացության սահմանումը
	Ընդունվել է, նախագիծը խմբագրվել է:



	5. 
	ՀՀ արդարադատության նախարարություն
	1/ նախագծի, ինչպես նաև հավելվածի վերնագրի համաձայն նախատեսվում է սահմանել հայտարարագրվող ապրանքների տեսակները, մինչդեռ հավելվածում այդ տեսակները հստակ սահմանված չեն, 

2/ հավելվածի 2-րդ կետի ձևակերպումից պարզ չէ, թե նշված ապրանքների ձեռքբերման արժեքի առավելագույն չափը, այսինքն՝ 600 հազ դրամը վերաբերում է 100 կգ բնաիրային չափը չգերազանցող ապրանքներին, թե ոչ,

3/ հավելվածի 8-րդ կետը սահմանում է. «Սույն որոշման 7-րդ կետով սահմանված մաքսային մարմինը մերժում է հայտարարատուի ներկայացրած դիմումը, եթե առկա է սույն հավելվածով կամ Հայաստանի Հանրապետության մաքսային օրենսդրությամբ սահմանված պահանջների խախտում, գրավոր հայտնելով մերժման պատճառը:»: Այդ առումով պարզ չէ, թե հավելվածով կամ ՀՀ մաքսային օրենսդրությամբ սահմանված որ պահանջներին է խոսքը վերաբերում: Գտնում ենք, որ նախագծում պետք է հստակ նշել, թե հավելվածով կամ ՀՀ մաքսային օրենսդրությամբ սահմանված որ պահանջը խախտելու դեպքում է հայտարարատուի ներկայացրած դիմումը մերժվելու: Հակառակ դեպքում ստացվում է, որ հավելվածի կամ ՀՀ մաքսային օրենսդրության բոլոր պահանջները խախտելու դեպքում հայտարարատուի ներկայացրած դիմումը կարող է մերժվել:

Բացի այդ, հավելվածի նույն կետում անհրաժեշտ է նշել, թե ում և ինչ ժամկետում է գրավոր հայտնվելու մերժման պատճառը,

4/ հավելվածի 9-րդ կետում պարզ չէ, թե հայտարարատուի կամ նրա լիազորած անձի կողմից անհամաձայնությունն ինչ կարգով է արտահայտվելու և ՀՀ մաքսային օրենսդրությամբ սահմանված ինչ ընդհանուր կարգի մասին է խոսքը:

5/ նախագծում և հավելվածում «նոյեմբերի» բառն անհրաժեշտ է փոխարինել «դեկտեմբերի» բառով,


6/ հավելվածի տեքստում առկա է դրույթների անհամապատասխանություն, մասնավորապես, հավելվածի 2-րդ կետի դրույթների ձևակերպումից պարզ է դառնում, որ հավելվածի դրույթները չեն տարածվելու 600 հազ դրամը գերազանցող Հայաստանի Հանրապետության մաքսային սահմանով տեղափոխվող ապրանքների նկատմամբ, մինչդեռ հավելվածի 5-րդ կետը նախատեսում է, որ մեկ խմբաքանակում գտնվող ապրանքները Հայաստանի Հանրապետության մաքսային օրենսգրքով սահմանված` առավելագույն դրույքաչափ ունեցող ապրանքի ծածկագրին դասելու համար հայտարարատուն կամ նրա կողմից լիազորված անձը դիմում է վերադաս մաքսային մարմին, եթե ապրանքների ձեռքբերման արժեքը գերազանցում է 600 հազ. դրամը: Այդ առումով գտնում ենք, որ հավելվածի 2-րդ կետում խոսքը պետք է գնա Հայաստանի Հանրապետության մաքսային սահմանով տեղափոխվող մեկ խմբաքանակում գտնվող ապրանքների մասին՝ նկատի ունենալով նախագծի և հավելվածի վերնագրի պահանջները: Այդ կապակցությամբ անհրաժեշտ է հաշվի առնել «Իրավական ակտերի մասին» ՀՀ օրենքի 40-րդ հոդվածի 1-ին մասի և 45-րդ հոդվածի 2-րդ մասի պահանջները, 

7/ հավելվածի 8-րդ կետում «Սույն որոշման» բառերն անհրաժեշտ է փոխարինել «Սույն հավելվածի» բառերով, քանի որ ներկայացված որոշման նախագիծը 7-րդ կետ չունի:
	Ներկայացված նախագծով նախատեսվել է սահմանել այն ապրանքների տեսակները, որոնց նկատմամբ չի տարածքվում ներկայացված նախագծի գործողությունը: Հաշվի առնելով նշվածը, կարծում ենք, որ ըստ էության ակնհայտ է, որ նախագծով նախատեսվող դրույթները կարող են կիրառվել բոլոր ապրանքատեսակների նկատմամբ, բացառությամբ ներկայացված նախագծով հաստատվող հավելվածի 5-րդ կետում նշվածների:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:

Ընդունվել է, նախագիծը խմբագրվել է:



	6. 
	ՀՀ կառավարության աշխատակազմ
	Առաջարկում ենք վերանայել նախագծի նախաբանում ՀՀ մաքսային օրենսգրքին կատարված հղումը՝ նկատի ունենալով, որ ՀՀ Ազգային Ժողովի կողմից արդեն իսկ ընդունված <<Մաքսային կարգավորման մասին>> ՀՀ օրենքի անցումային դրույթներով վերոնշյալ օրենսգրքի համապատասխան հոդվածներն ուժը կորցրած են ճանաչվում:


	Ընդունվել է, նախագիծը խմբագրվել է:




